
Program vaksinasi bagi mencegah pandemik Covid-19 yang dirancang
kerajaan untuk orang ramai adalah penting bagi mewujudkan imuniti
kelompok sekali gus membolehkan ekonomi negara kembali pulih.

Timbalan Ketua Setiausaha Pembangunan Teknologi, Pengkomersialan dan
Perkhidmatan STI, Kementerian Sains, Teknologi dan Inovasi Dr Mohd Nor
Azman Hassan berkata apabila imuniti kelompok tercapai maka penularan
Covid-19 akan dapat dikawal kerana majoriti penduduk sudah memiliki
ketahanan terhadap virus itu.

“Apabila kita mempunyai ketahanan dalam kumpulan yang besar terhadap
sesuatu virus, kita boleh hampir bergerak dan berhubung dalam keadaan
normal.

“Jadi, peluang untuk kita membuka ekonomi itu lebih besar kerana setiap
rakyat atau individu telah divaksinasikan,” katanya ketika menjadi tetamu
dalam program Bual Bicara terbitan Bernama TV semalam yang bertajuk
‘Covid-19: Kepentingan Vaksin & Imunisasi.’

Imuniti kelompok merujuk kepada keadaan penularan jangkitan yang
rendah kerana sebahagian besar masyarakat mempunyai imuniti terhadap
jangkitan itu.

Sebelum ini, Perdana Menteri Muhyiddin Yassin dalam pengumuman khas
pakej bantuan Perlindungan Ekonomi dan Rakyat Malaysia (Permai) berkata
hampir RM27 juta atau lebih 80 peratus penduduk Malaysia dijangka
menerima vaksin Covid-19 menjelang suku pertama tahun depan.

+A -A

https://googleads.g.doubleclick.net/pcs/click?xai=AKAOjsul6HU33W1UxgjToBo8DjF6DsMbXWbY5DoHs1BzL-TCgcHFVNZkjIpEG_k3hJX2e1ToJlreH73S6mD7ADzt7vxlvQ_IQ8cTggz7OU0D606mb-hQ6hnkjzacdOTxDlShY53h9bEjZeHHQAhD2QPYsCQaC2cYDLcvH1A4DbqyDPtfzEX8v_86EuaokG2hYsZ1rJ0gqU7SaZmPXilxr0_uf3AnvzS02Xje4M467F-EZY2x-52moiwhehWKzsaJvSNlaFwOuf261Q0O6xL3-dfOwIivEg8yrVNUEAJZpJl7yc8L-2IBnMgckUCReOM&sai=AMfl-YRfATz7wF7Dc_NbmCnJoY3p5mDkVdLU6P4Hm_cLtp0RDovlQNYCMnwVWPBq4lGo7fX0KuGPpHGMpm1d0uC0XLfT6bZoEJoG94yN9S00lvBwj7iNuQHCWR43vX7H_StYsMtj&sig=Cg0ArKJSzONNXITSfbBq&adurl=https://newslab.malaysiakini.com/covid-19/my
https://www.facebook.com/sharer/sharer.php?u=https://www.malaysiakini.com/news/560100
https://twitter.com/share?url=https://www.malaysiakini.com/news/560100
https://wa.me/?text=https://www.malaysiakini.com/news/560100
https://m.malaysiakini.com/news/560100
https://m.malaysiakini.com/my


1/23/2021 Malaysiakini - Vaksinasi penting untuk pulihkan ekonomi - Mosti

https://m.malaysiakini.com/news/560100 3/5

Beliau berkata bekalan vaksin pertama dijangka diterima pada penghujung
Februari ini dengan kumpulan pertama penerima vaksin pada awal Mac dan
program vaksinasi ini berjalan secara berperingkat selama 12 bulan.

Sementara itu, Felow Akademi Sains Malaysia Dr Madeline Berma berkata
beliau optimis bahawa program vaksinasi Covid-19 akan mempercepatkan
usaha merancakkan kembali ekonomi negara khususnya ekonomi domestik
yang terkesan teruk akibat pandemik tersebut

“Kalau dulu pada awal kemunculan wabak, kita hanya bergantung kepada
pencegahan dengan cara penjarakan fizikal dan perintah kawalan
pergerakan sahaja.

“Tetapi dengan adanya vaksin, ia seolah-olah satu cahaya yang selama ini
ditunggu-tunggu kerana ia dapat menyelesaikan penularan COVID-19,”
katanya.

- Bernama

kesihatan covid-19 ekonomi

